
O kapang

O kapang no mako a mitilid nano kaka no mako, misawad cingra
mitilid 1 ciwkak o kakoto koci kapangay.

O nakapang i o kangdaway, maedengay ko taangay, i fatiian nomira
matopaay to ciwkako sanay a tilid , ci kapang a mitilid tada raheker
mahemek ko faloco’. mangodoay kofaloco’ a micaelay to citiliday to
ciwkak sanay a kapang, maeden a samanen, iraho ko pipaloan mikoyod
to tilid ngaayayto.

I tiyaho manikaw ko loma’, o minohnohan ko nikaira no loma’ a
ma’orip, itiya 1 o folosiki ko satafo to t111d amitilid, saka awaay ko
papil’ien to manan .

O kaka nomako mitilid i ciwkak limelaay tona kapang , malaod ko
tieneman helek no lahok paselaan a mitilid, awa ko sakalic aminokay,
koyoden nomira kona kapang pasi’amis a lomakat minokay tahila
iloma’, o lomiadto dadayato ano macidalto maoladto sienaw mafalito,
malaayay ko lalan cakasaan, kalawidangen kalacafayen nomira
alomakat ko kapang. cowa ka sidayen nomila i pitilidan, hatilaay
mafana’ masinanot a masapakoyoc ko faloco’ ningera.

Limelaay kako tona kapang, o matelangay sanayto, kaorira to

romi’admi’ad malingad mitilid caay ka sawaden nomako amikoyod,
cowa ka apacang kako, makadit fac’aen cowa ka lutluten matalaw to ka
cicihan cowa ka riparipen, ilako cecay o cafay a mitilid » tayla kako
kamisian riparipen no mira to (fainayan a kapang) sanay a tilid,
manengnengn nomako sapiodotan sakako amiseti’ tora tamdaw,
minokay sipasipen nomako to simal no dawdaw a misawsaw, eden o
tilid ko mipaloan, cowa ka patelas a mipalo, cowa ka pacaliwen ko tao
, minokay mitilid ca’iten nomako 1 hecek no loma’.
Ilakoya cecay lomiad mailoh ko loma’, matengil ko pikingking no
niyaro’, comikay kami minokay, tahila i niyaro’, manengnengn i o fiaw
no loma’ niyam ko mailohay, itiya 1 misiyapay to ko namal imoco' no
loma’ niyam, saho 1 yakapang sakako, mokmoken nomako ko acefel ,
soelinay o namal sakacaan to kakaedah kada’at no takolaw,



talalosalosa’ sakomata awama nengnengn ko katoeman no acefer,
ciangi ko faloco’ to talata’ no namal, masadak nanilaloma’ mirmir sanay
ko faloco’, samaanay to ko iloh itiya i cimaho ko mafanaay maolatay to
kako, edengan o kapang ko mametmet hananay no mako.

Tahila pisawadan nomako a mitilid , ona kapang makapahayho,
osafa to nomako koci kapangay, halatengen wataayto ko kalihaday
alomakat katadamaan mitilid ano cikapang.

Anini o kapang no kaemangay mitilid, nengnengen kahilahilasa,
malalikelay ira maemin, o kasasiloma no kalaleko caayay kalahecad.
ano taangayayto mamangayto, ilako mikoyodan mitalohan miafilidan
ilaaca’ komi takini’an, o kakapah no kacicengel malikatay awaay ko
papilien no mata a minengnengn, o lomasato citiliday matopaay to fao
kalohana lengos ’a’adopen foting ’ayam, naitini kakalayan tokos
omahomahan, tahini i liyaliyalan, safalatfat sa mahecad o ma’oripay
kahemekan a minengneng.

O wawa satapang 1 poyapoy no wina moetep a folad hofocen,
satapang pacucuen minafoy lomakat comikay minanam caciyaw, adada
1 salafiieng no wina mifafa a mipaising, matalaw to kapolinan kadoka’
an kasakenaan, na 1 kaemangho pakaenen to miluku edengkini
pakaenen to hanpaw to maytanglaw; sutiyaw; matalaw ‘kacahiwan
ningra, awako malawaay a midipot, palili’aca nimaan pasifanaen a
palatamdaw, satapang papitiliden i yociing tahila i taykak, wata! to ko
piemem to roray no malitengay.

Nengnengen anini wataayto ko kasasiloma no ’orip no kaemangay,
mahecaday ko kaci kapng a mitilid, kaolila lomahadto i ilako
masatamdaway limelaay to 'orip , ilako caayay kangaay apacangay ko
pinangan, matoka mitilid : maliyang to sowal : mangilos ko pinangan,
alatek ira masadak 1 tilifi ko singpon no maliyangay to sowal a kapah ,
o mihelipay to sawarak; susekang; anfitaming; faresi’ ato mafi, o
lomasato mipapaeser to otopay; salafii’ 1 wangka cakapinokay;
misalomataw malaodot; madoka'to; mapatayto . aya masakalaloman to
ko ’orip a tapalen, sakacimaan a hatini ko pinangan , masamo ko tilen;
cingad’i toko ngangan, toeman toko fangcalay ’orip, o hatiniay
atamdaw mahecad mipaloan i kapang ko ’antoxhay a dafong, o mama
poeni’ away ko maolahay a tamdaw.

O sowal no malitengay, “o kapang 1 paloen to adihayay tadamanay




a tilid, o kita malecad to kapang, minanam to makadofahay kahilahila
no taneng, paloen i caay ko mamatomes a pono’ no mita, o sakafana’
saka ciepoc hananay ko ha’orip a tamdaw kita”.

Nanay o ’orip nomita hatila o kapang, mafana to ngaayay pinangan,
iloma’ i mingodo to malitengay; mihakelong to sowal; mangaay
malikaka, 1 pitilidan mitengil tosowal no singsi; inaneng mitilid, 1
katayalan inaneng misaicel to tayal; masalucud ko faloco’. minaon to
pinangan ira ko kodait : malalok : sidait : tomelo ko faloco’; caka
langiwngiw; maikes ko faloco’; midipot to loma’; masatamdaw ko
wayway ato kimad caciyaw.

O hamata no finaolan; hacoker no niyalo’; kahemekan no
tamdawmedaw kita a ma’orip, malecad oya tadamaanay a kapang .

